
T X I L L A R D E G I gure idaz-le argiari Radio Coté-Bas-

que'en egin zioten galde-erantzuketa da au. 
-^Gure asmoa mamiturik, hemen 

dugu egun gurekin Txillardegi 
jauna, zuentzako solas bat egite-
ko gertu. 

Alderdi huntako eskualdunek 
Txillardegi sobera ezagutzen ezpai-
tute, on izanen da hasteko cal
dera batzuk egitea bere biziari bu
ruz. 

Egun on, Txülardegi. Nahiko du-
zia zure berri hitz gutxitan eman? 
Alegia: nongoa zaren, zenbat urte 
dituzun, eta abar. 
TX. — Bai, bai. Horiek erantzuten 

ez da zailla. Donostia'koa nauzu-
te; eta hogei ta hamabi urte di-
tut. Eskuaraten alde entseatzen 
niz beti; eta, horrela, zenbait 
gama izkiria tu ditut iadanik. 
—Eskualdun berri ornen zaitugu. 

Egia dea? 
TX. — Hala da. Nere gurasoak es-

kualdunak izanik ere, erderaz 
hitzegin didate, beste anitz et-
xetan bezala. Hortarik zetorren 
ez'jákin harek min izigarria em-
aiten zidan bihotzean; eta, har
tara, eskualdun bühakatzea de-
liberatu nuen hemezortzi urte 
nituelarik. 
Eta eskualdundu egin nintzen. 
—Bada, nekeza ornen da hori.. t 

TX. — Nekezago ikasten da ange-
lesa, nik aginduta. Eta frantse-
sa ere ez aísago. Kontua hor, 
bertzetan bezala, nahi izaitea da. 
Eta nahi izaiteko, lotsa edo ahal-
ke apur bat aski da. Zeren es-
kuaraz mintzatzen ez den eskual-
duna ezpaita eskualduna eta ez 
"euzkotarra'' ere. Hemengo es~ 
kualdunok ederki erraiten du-
zuten bezala, "kaskoindu" baita. 
Hots: erdalduna ezpaita eskual 
duna, atzerritarra baizik. EZ 
DAGO EUSKOTARRIK: eskual
dun izan, ala erdaldun. Eskual 
Herria eskualdun egon, ala hit 
Horregatik ikasi nuen eskuara. 
—Untsa errana da: eskuara gal 

ba ladi, fini. 
TX. — Hortan nago, bai. Eskual 

dunik ez? Eskual Herririk ez. 
Gainerateko xaindamenduak 
ature etsaientzat bai egoki. Ez gu-
retzat. 
—Eta, zure hirurgarren liburua 

zeHan da? Ari zirea? 
TX. — Bai. Ari naiz. Baiña 'huntaz 

beste batean hitzegiñen dugu, 
Hobe. Oraikoz ez dut gauza han-
dirik egin eta. 
—Ederki. Beste batean hitzeginen 

dugu beharbada literaturari buruz. 
Ikusi duela asteleheneko tlBas-

Que Eclair" en artikulua? 
TX. — Eskuarari buruzkoa? 

—llonxe, bai, 
TX. — Ba. Ikusia dut. Eta, zorit-

xarrez, Eskandinabia'ko jakints-
uakin bat nator: orai bezala se-
gitzekotan, berrogoi urtstan es
kuara hilla izanen da. 
—Iritzi hitsa da hori... 

TX. — Hitsa, bai; baiñan egiazkoa, 
Hori usté ez dutenek ez dute so
bera pentsatu gure hizkuntzaren 
heinaz: johan ditezela herriz 
herri, Bizkaitik has eta Zibero' 
raiño; eta gero mintza ditezela. 
Arras galdua dugu eskuara; eta 
haurrak nun nahi erderaz ari. 
Hots: haur horietxek dirá binar-
ko gizonak. 
—Eskola ez dugu gure. 

TX. — Hala da. Ez eskuara eta ez 
ezer. Ez gira un iza ohartzen, 
Baiña eskola, prentsa, zinema, ti-
buruak, herriko - etxedk, paper 
eta administrazioneko kontu 
guziak, dena, erdaraz egiten da. 
Ez da dudarik. Espaiñiak orai de 
la hirurogei urte galdu züuen Fi. 
lipinak. Administrazioa angelesa 
larri zen. Eta, egun, Filipinetan, 
española finí da. Eta hori espa
ñola, txinoa, bretoina, eta.. 
kuara ere bai. 
—Zein da, beraz, bidea, zure 

ustez? 
TX. — Bidea garbi dago. Barka: 

baina baratxurizopa berriz 
matu beharrik ez dago. Besteen 
menpean dauden herriak hizkunt-
za galtzen dute. Bere buruaren 
jabe diranak, aldiz, gordetzen. 
Gallegoa galtzen da; portugesa 
gordetzen. Halarik ere ia berdi-
ñak dirá. Gallegoak, halabainan, 
Madrid: en eskuetan daude... 
Portugesak ez. 
Eta beste gauza beharrezko bat: 

eskuararen batasuna, portugesa-
rena bezala, edo edozein tokita-
koa. Igandean (eta Jainkoak da-
ki noraiño pozik...) Barkoxé^n 

izan nauzute, Etxahunen "pas-
tuala" ikusten. Ba, egia errai-
teko, zenbait puntutan ez nuen 
guztiz untsa konprenitu hango 
eskuara zoragarria. Eta hau den. 
bora luzea eskuararen hizkera eta 
modn guziak ikasten eta haztar-
katzen iragan ondoren.. _ Horrek 
inin emaiten du. Zeren agirian 
jartzen baitu egungo eskuararen 
hein gaistoa. Eskuarak, bere hor
tan, ñola, ir aun lezake? Ez da 
posible. Eskualdun g uziok bat 
egin eta eskuara BATEZ mintza-
tu behar. Bertzela, alperrik da 
entseatzea. Denbora galtzea bert-
zerik ez da. 
—Ederki, Txülardegi. Zure irit-
ziak, xuxen ala oker, garbi azaldu 
dituzu. 
Entzuleen izenean millesker. 
Eta... ez adiorik. 




